
HESABAT 

Azərbaycan Respublikası Kənd Təsərrüfatı Nazirliyinin dəstəyi ilə yaradılmış və Dünya Bankı 

tərəfindən dəstəklənən Azərbaycan Kənd Qadınları Assosiasiyası 2018-ci ilin mart ayından 

etibarən qadınların iqtisadi səlahiyyətləndirilməsi üzrə innovativ “Qadın özünə-kömək modeli”ni 

həyata keçirir. Bu vahid model kənd qadınlarının üzləşdiyi iqtisadi və sosial çətinlikləri və öz 

bizneslərinə başlamaq üçün onların ehtiyacı olan qərarvermədə iştirak və təşkilatlanma olmaması 

problemini həll etməyə yönəlmişdir. Kənd Təsərrüfatı Nazirliyi tərəfindən icra olunan və Dünya 

Bankı tərəfindən dəstəklənən bu model kənd qadınlarını Qadın İnkişaf və Müəssisə Qruplarında 

(QİMQ) təşkilatlandırmışdır. Pilot Qadın Qrupları Azərbaycanın 5 rayonunda (Balakən, İsmayıllı, 

Ağdam, Lənkəran, Masallı) qadınlara məxsus və onlar tərəfindən idarə olunan bizneslərin 

portfelini yaratmış kənd qadınlarının biznes kollektivləridir.  

Qadın İnkişaf və Müəssisə Qrupları öz müəssisələrinə başlamaq üçün əsas fondu yaratmaq 

məqsədilə hər həftə kollektiv olaraq əmanət qoymaq üçün bir araya gələn 10-20 qadından ibarət 

qruplardır. Bu qruplara maliyyə savadlılığı, biznes və həyat bacarıqları üzrə təlimlər verilir. İcma 

Biznes Təbliğatçıları və Kənd Biznes Mütəxəssislərindən təşkil olunmuş dörd biznes inkubatoru 

yaradılmış və onlar sahədə marketinq araşdırması, uçot aparılması və maliyyə təhlili kimi biznes 

inkubasiya və inkişaf xidmətləri təklif edirlər. Kəndlərdə qadın qruplarına dəstək göstərmək 

məqsədilə təlim almış və yüksək biznes bacarıqlarına malik gənclərdən ibarət kadr heyəti 

yaradılmışdır.  

Qadın İnkişaf və Müəssisə Qrupları öz icmalarında bərk tullantıların idarə olunması məsələsini 

həll etmiş və təmizlik kampaniyaları təşkil etmişlər. Bu qrupların əksəriyyəti icmada tullantıların 

ödənişli əsaslarla toplanması xidmətinin başlamasına  yardımçı olmuşdur. Qadın İnkişaf və 

Müəssisə Qrupları öz icmalarında yaşlı və əlil kənd sakinlərinin qayğısına qalırlar, məişət 

zorakılığı və erkən nigaha qarşı tədbirlər keçirirlər. Qruplar icmada su istehlakının qaydaya 

salınması kimi məsələlərin həllində də bələdiyyələrə kömək etmişlər.  

Azərbaycan Kənd Qadınları Assosiasiyası Noyabr 2018 tarixdə Ədliyyə Nazirliyində dövlət 

qeydiyyatına alınıb. Assosiasiya Azərbaycanda Qadın İnkişaf və Müəssisə Qruplarının milli 

şəbəkəsidir və kəndlərdə aqrobizneslə məşğul olan fermer qadınları təmsil edən bir təşkilat rolunu 

oynayır. Azərbaycan Kənd Qadınları Assosiasiyasının yaradılması assosiasiyanın öz təlim almış 

icma səfərbərçiləri vasitəsilə hazırkı qrupların gücləndirilməsi və yeni qrupların səfərbər 

edilməsini öz üzərinə götürməklə modelin davam etdirilməsinə kömək edir. Assosiasiya həmçinin 

biznes inkubatorlara dəstək verir, qrupların rəsmi maliyyə kanalları ilə əlaqələndirilməsinə kömək 

edir, ən başlıcası isə qadın qruplarını ölkədə icra olunan inkişaf layihələrinə təqdim edir. 

  1. “NOVRUZ” QİQ- Balakən rayonu Qaysa icması    17.03.2018-ci il tarixdə Balakən 

rayonunun Qaysa icamasında QİQ-nin səfərbərliyi keçrildi. Səfərbərliyin növbəti həftəsi isə  QİQ-

nin müəyyənləşdirilmiş üzvləri ilə görüş keçirildi. Bu görüşdə QİQ-nin üzvləri səsvermə yolu ilə 

qrupa  sədr və katib seçdilər . Qadın İnkişaf Qrupunun sədri Meysarat Qaysayeva, katib isə Rəisət 

Çopsiyeva seçildi. Qrup üzvləri səsəsvermə əsasında qrupa “Novruz“ adı verdilər.QİQ-nin üzvləri 

həftəlik pul yığımını da müəyyənləşdirdilər. Belə ki, qrup üzvləri hər həftə 5 AZN yığılmasını 

qərara aldılar və növbəti aylar üçün pul yığımının artırılması, mövsümi gəlirlə əlaqədar olaraq 

dəyişilməsi qərara alındı.  



“Novruz” QİQ artıq fəaliyyətə başladığı ilk həftələrdən icmanın bu qrup ilə yaxından tanışlığını 

təmin etmək, özlərinin və icma əhalisinin sosial problemlərinin həllində  töhfələrini vermək 

məqsədi ilə icmada bir çox sahələrdə görüləcək işləri 

planlaşdırmağı qərara aldı. Belə ki, ötən həftə qrup 

müzakirəsi zamanı üzvlər tərəfindən təklif edilən ilk 

yanından keçdikdə icma sakinlərinin böyük təəssüf hissi 

ilə izlədikləri  və tək başına heç bir yolla öhdəsindən gələ 

bilmədikləri məişət tullantılarının təmizlənməsi oldu. Bu 

problemin aradan qaldırılmasında dəstək üçün üzvlər 

bələdiyyə sədri Rafael Oynağanova müraciət etdilər. 

Rafael müəllim bu təşəbbüsü bəyənərək  növbəti gün 

onlara dəstək üçün  işçi qüvvəsi  ilə yardım edəcəyinə və 

bu problemin həll olunacağına söz verdi.  

 Növbəti gün QİQ-nın və həmçinin digər icma sakinlərinin dəstəyi, eləcə də bələdiyyədən 

ayrılmış işçi qüvvəsinin birgə fəaliyəti nəticəsində həmin ərazidə olan tullantılar toplanaraq 

ərazidən uzaqlaşdırıldı, bir qismi yandırıldı və torpağa basdırılmaq yolu ilə ləğv edildi.  

  Təmizlənmə işləri başa çatdıqdan sonra əhali arasında 

maarifləndirmə işləri aparmaqla yenidən bu cür hallar ilə 

rastlaşmamaq üçün qrup üzvləri icmada təbliğat işlərinin 

aparılmasına başladı. İcma ağsaqqalları, ziyalıları ilə 

görüşlər keçirildi , görülən iş barəsində məlumat verildi. 

Bu istiqamətdə aparılan ən effektiv vasitə olaraq qrup 

üzvləri növbəti addım kimi həmin təmizlənmiş ərazidə 

elan lövhələri hazırlayaraq tullantıların yenidən atılacağı 

təqdirdə icma sakinlərinin 100 AZN dəyərində cərimə 

olunacaqlarını bildirdilər.  

 El arasında belə bir deyim var “Görülən işdən gül ətri 

gələr” . Bunun nəticəsidir ki, qadın qrupunun  təşəbbüsü 

ilə həyata keçiilən bu addım icma sakinləri tərəfindən 

böyük rəğbətlə qarşılandı və əhali tərəfindən yüksək 

qiymətləndirildi. Bu da qrupun gələcək işlərində onlara 

stimul verdi.  İlk təşəbbüsünün uğurla nəticələnməsindən 

ruhlanan “Novruz” QİQ üzvləri bu uğurun davamını 

gətirmək üçün növbəti bir addım atmağı qərara aldı. Belə 

ki, qrup, növbəti 

görüşündə icmada 

yaşayan aztəminatlı ailələrin uşaqlarına geyim və məktəbli 

ləvazimatı ilə kömək etmək məsələsini müzakirə etdi. Bu 

məqsədlə onlar əvvəlcə özləri, daha sonra isə məktəb 

kollektivinə müraciət etməklə geyim əşyaları 

toplanılmasına başladılar. Qısa bir müddət ərzində qrup 

üzvləri tərəfindən xeyli paltar və ayaqqabı toplanaraq 

məktəbə gətirildi. Bundan sonra daha çox ehtiyac 

içərisində yaşayan aztəminatlı ailələrin siyahısı məktəb direktoru və eləcə də qrupun üzvü olan 

Kərimət xanım Mamedovanın köməyi ilə tərtib olundu.  



  Növbəti mərhələ olaraq həmin ailələrin uşaqları və valideynləri onlar üçün hazırlanmış xüsusi 

otağa dəvət edildi, hər kəsin yaşına və ölçüsünə uyğun  olaraq onlara geyim əşyaları paylanıldı. 

Bu tədbir həyata keçirilərkən valideynlərin nə qədər həyacan keçirdikləri və sıxıldıqları 

nəzərlərdən qaçmasa da, uşaqların gözlərində bir o qədər böyük sevinc hissini görmək mümkün 

idi. Aksiyada nəzərdə tutulduğundan çox geyimlər toplanılmışdı ki, bunların arasında hətta 

həmin valideynlər üçün də geyimlər tapmaq mümkün idi. Qrup üzvləri bu həssas insanlara 

böyük diqqət və qayğı ilə yanaşaraq onların izzət-nəfsinin və qürurunun toxunulmazlığını təmin 

etdilər.  

  Bundan sonra “Novruz” qrupunun xanımları Qaysa 

kəndində olduqca kasıb şəraitdə yaşayan digər ailələrin 

evlərinə səfər etdilər. Kəndin mərkəzindən xeyli kənarda 

yaşayan bu ailələrin uşaqları məktəb yaşında 

olmadığından onlar üçün ayrılmış geyimlərin evlərdə 

paylanılması öncədən nəzərdə tutulmuşdu. Hətta bu 

ailələrin arasında məktəb yaşına çatmış, lakin fiziki 

qüsuru olduğundan məktəbə gedə bilməyən bir uşaq da 

var idi. Həmin uşağın anasının keçirdiyi həyəcan dolu 

sevinc hissini görmək olduqca təsirli idi. Geyim dəstləri paylanılan zaman qadınların və 

körpələrin gözlərindəki minnətdarlıq hissini duymaq qrup üzvlərini  və qonaqları xeyli mütəəssir 

etdi.  

    Cəmiyyətdəki fərdlərin maddi-mənəvi durumu eyni deyil, bu müxtəlifliyin təbii nəticəsi olaraq, 

cəmiyyətdə hər zaman himayəyə, qayğıya, dəstəyə və xüsusi nəvazişə möhtac insanlar var. 

İmkansızlıqdan əziyyət çəkən, yoxsulluq üzündən xoşbəxtliyini və rahatlığını itirmiş bu insanlara 

cəmiyyətdə yardım edilməli, qayğı göstərilməlidir. “Novruz” qrupu da bu yolda öz üzərlərinə 

düşən məsuliyyətli və eləcə də xüsusi həssalıqla yanaşılması tələb olunan növbəti işin də 

öhdəsindən uğurla gəlməyi bacardı.  

 “Novruz” QİQ yaşlı və tənha yaşayan icma üzvlərinin 

evinə səfər edərək onların yaşayış şəraitini və ümumi 

ehtiyaclarını öyrənərək onlara lazımi dəstək 

göstərdilər.  Məqsəd bu qrupların ehtiyacı olan böyük 

mənəvi dəstəyin onlara verilməsidi idi.  

Bir sözlə dayanmadan həftəlik fəaliyyət planını 

müzakirə edib fəaliyyətlərini genişləndirməyə çalışan 

“Novruz” QİQ –nin qadınları peraşki,şirin kökələr və s. 

kimi şirniyyatlar hazırlayaraq kənddə artıq səyyari satışa başlamış, rayon mərkəzində isə satış 

planlaşdırırlar. Bütün bu fəaliyyətlərlə “Novruz” Qadın Qrupunun üzvləri ”  həm  öz vaxtlarını 

səmərəli  keçirir, həm də qarşılarına məqsəd qoyduqları  inkişafa doğru təkmilləşir , iqtisadi  

sahədə güclənərək gələcək  hədəflərinə çatmağı planlaşdırırlar. Çünkü, şüarları “Nə etsək 

özümüz üçündür”!  

 



Qadın qrupu gördükləri bu fəaliyyətdən daha da həvəslənərək səyyarı satışdan “Şirniyyat Evi” 

yaratmaq qərarına gəldilər və özdaxili resusrlarından istifadə edərək “Şirniyyat Evi”ni yaratdılar. 

2018-ci ilin sentyabr ayında  “Şirniyyat Evi”nin təntənəli açılışı oldu. Bu tədbirdəBalakən RİH-in 

başçısı İslam Rzayev, AzKİL-2-nin direktor müavini Gülbəniz Qənbərova, Biznes təbliğatçıları 

və kənd sakinləri iştirak etdilər.  

Artıq “Novruz” QİQ bütün Qabaqçöl əhalisini və 

buradakı mağazaları həvəslə hazırladıqları nəfis və 

dadlı şirniyyatlarla təmin edir. Təlabat o qədər çoxdur 

ki, sifarişlər günü-gündən artmaqdadır. 

Bu qrup üzvləri layihətərəfindən nəzərdə tutulan 4 

mövzuda  təşkil olunmuş təlimlərdə iştirak etmişdilər.  

Mövzular: “Tibbi biliklər”, “Biznes təlimi”, “Biznesin inkişafı və İdarəedilməsi”,“ Həyat dərsləri” 

“Novruz” QİQ-in  hazırladıqları məhsulları bir neçə böyük tədbirlərdə sərgiləmişdirlər. Bu 

tədbirlərindən bir neçəsinin adını qeyd etmək olar:  

Avropa Şurasının Belçikanın paytaxtı Brüssel şəhərində təşkil etdiyi “Avropa İnkişaf Günləri 18” 

tədbiri;  

Azərbaycan Respublikasının Kənd Təsərrüfatı Nazirliyi yanında Kənd Təsərrüfatı Layihələri və 

Kreditlərinin İdarə Edilməsi üzrə Dövlət Xidmətinin həyata keçirdiyi Kənd İnvestisiya Layihəsinin 

(AzKİL)  “Nəticələrin Təqdimatı” konfransı; 

Balakən rayonunda təşkil olunmuş “Xurma Festivalı”nda şirniyyatların satış və sərgisinin təşkili; 

Bakı Konqres Mərkəzində “Ümumdünya Ərzaq Günü”nə həsr olunmuş tədbir çərçivəsində təşkil 

edilən sərgidə Qadın İnkişaf Qruplarının nümayəndələrinin əl işləri də sərgilənməsi. 

Bakı Biznes Mərkəzində təşkil edilmiş “Kəndlərdə Aqrobiznesə Dəstək üçün Biznes İnkubatorlar 

yaradılır” adlı konfransda  iştirak etmişlər.  

Qrup müxtəlif sərgi və konfranslarda iştirak etməklə bərabər, digər qadın qruplarının öz daxili 

imkanları hesabına həyata keçirdikləri-Arzu Qrupunun “Xalça Sexi”nin və Qarabağ Qrupunun 

“Tikiş Atelyesi”nin biznes fəailiyyətinə başlamaları üçün açılış tədbirlərində yaxından iştirak 

etmişdirlər. 

Artıq bu qrupun “Şirniyyat Evi”ndə mötəbər qonaqları da görmək mümkündür. Bu mötəbər 

qonaqların sırasında Yapon səfiri Katuri-san  da vardır. 

Hal-hazırda 6 aylıq depozit yığımının nəticəsi olaraq 10000(on min manat) AZN məbləğ 

toplanmışdır. Toplanmış depozit Qrup sədri Meysarat Qaysayevanın adına açılan hesaba 

köçürülmüşdür.  

 



2. “ARZU” QİQ-İsmayıllı rayonu Sumağallı icması        

     İsmayıllı rayonunun Sumağallı icmasında 

18.04.2018 tarixində Qadın İnkişaf Qrupunun 

səfərbərliyi keçirildi. Növbəti həftə qadın qrupunun ilk 

iclası keçrildi və səsvermə yolu ilə Arzu Mirzəyeva 

qrupa sədr, Validə Axverdiyeva isə katib seçildi. Qrup 

üzvləri yekdilliklə qrupa “Arzu”adı verdilər. Eləcə də 

həftəlik yığımın məbləğini 5 AZN civarında müəyyən 

etdilər. QİQ üzvləri qrupa “YALNIZ İRƏLİ” şüarı seçdilər. “Arzu” QİQ artıq 4-cü görüşünü keçirib, 

qərarlarının icrası ilə məşğul olub və pul yığımlarını həftəlik olaraq davam etdirir. Qrup üzvləri, 

4-cü həftədən etibarən 15 AZN-dən pul yığdı və gələcəkdə də mövsümi gəlirlərlə əlaqədar 

olaraq məbləği artırmağı qərara aldılar.   “Arzu” Qadın 

Qrupunun yaranmasından  çox az vaxt keçməsinə 

baxmayaraq artıq Kənd Bələdiyyəsinə müraciət edib 

Bələdiyyədə qeydiyyatdan keçmişlər. Daha sonra isə 

İsmayıllı şəhər Bələdiyyəsinə yazılı müraciət edərək 

Bələdiyyə sədrinin qəbulunda olmuşlar və 

nəticədəBələdiyyə sədri QİQ-in işini 

yeksəkqiymətləndirərək, onları şəhər bələdiyyəsində 

qeydiyyata götürmüşdür. Rəsmi qeydiyyat sənədi isə 

QİQ görüşlərinin birində imzalanmışdır.   Qrup ətraf mühütü qorumaq və yaxşılşdırmaq məqsədi 

ilə əhali arasında maarifləndirmə işlərinə başlayaraq  bukletlər hazırladılar. (Qrup üzvlərinin 

hazırladığı elanla hesabatın sonunda tanış ola bilərsiniz) Növbəti görüşlərin birində qadın qrupu 

icmada xəstə ahıl qadınları ziyarət edərək onlara mənəvi dəstək verdilər. “Arzu” Qadın 

Qrupunun üzvləri bələdiyyə və ərazi icra nümayəndəsi ilə görüşərək qadın qrupuna yeni biznes 

fəaliyyəti üçün yer ayrılmasını xahiş ediblər. Onlar da QİQ-ə dəstək nümayiş etdirərək kənddə 

Bələdiyyə binasında bir otağın ayrılmasına dair köməklik etmişlər ki, həmin otaqda 5 hana 

dəzgahının qurulması planlaşdırıldı. Artıq növbəti 

həftədən xalça toxunuşuna start verildi. Qadınların 

toxuduqları xalçalarda milli atributlarımız və 

ornamentlərimiz üstünlük təşkil edir və bu da alıcılarda 

böyük marağa səbəb olur.  

“Arzu” QİQ xalçaçılıqla yanaşı ləzgi mətbəxinə xas olan 

milli şirniyatların bişirilib satılmasına start verdilər. Qrup 

bu işin də öhdəsindən layiqincə gəldi. 

İyulun 4-də ARZU Qadın İnkişaf Qrupunun öz daxili 

imkanları hesabına yaratdıqları “Xalça sexi” və “Şirniyyat 

sexi” nin açılış mərasimi keçirildi. Tədbirdə İsmayıllı rayon İcra Hakimiyyəti, Uşaq və Ailələrə 

Dəstək Mərkəzi, AzKİL əməkdaşları eləcə də Ağdam rayonu Zəngişallı icmasından QARABAĞ 

Qadın İnkişaf Qrupu, Balakən rayonu Qaysa icmasından NOVRUZ Qadın İnkişaf Qrupunun 

üzvləri və kənd sakinləri fəal iştirak etdilər.  



Bu qrup üzvləri layihətərəfindən nəzərdə tutulan 4 

mövzuda  təşkil olunmuş təlimlərdə iştirak etmişdilər.  

Mövzular: “Tibbi biliklər”, “Biznes təlimi”, “Biznesin inkişafı 

və İdarəedilməsi”, “Həyat dərsləri”. 

“Arzu” QİQ-in  hazırladıqları məhsulları bir neçə böyük 

tədbirlərdə sərgiləmişdirlər. Bu tədbirlərindən bir neçəsinin 

adını qeyd etmək olar:  

Avropa Şurasının Belçikanın paytaxtı Brüssel şəhərində təşkil etdiyi “Avropa İnkişaf Günləri 18” 

tədbiri;  

Azərbaycan Respublikasının Kənd Təsərrüfatı Nazirliyi yanında 

Kənd Təsərrüfatı Layihələri və Kreditlərinin İdarə Edilməsi üzrə 

Dövlət Xidmətinin həyata keçirdiyi Kənd İnvestisiya Layihəsinin 

(AzKİL)  “Nəticələrin Təqdimatı” konfransı; 

Bakı Konqres Mərkəzində “Ümumdünya Ərzaq Günü”nə həsr 

olunmuş tədbir çərçivəsində təşkil edilən sərgidə Qadın İnkişaf 

Qruplarının nümayəndələrinin əl işləri də sərgilənməsi. 

Bakı Biznes Mərkəzində təşkil edilmiş “Kəndlərdə Aqrobiznesə 

Dəstək üçün Biznes İnkubatorlar yaradılır” adlı konfransda  iştirak etmişlər. 

Sahibkar Qadınlar  Assossiasiyasının təşkil etdiyi “Əl Əməyi Göz Nuru” 

sərgisində iştirak etmişlər. 

Qrup müxtəlif sərgi və konfranslarda iştirak etməklə bərabər, digər 

qadın qruplarının öz daxili imkanları hesabına həyata keçirdikləri- 

Qarabağ Qrupunun “Tikiş Atelyesi”nin biznes fəailiyyətinə başlamaları 

üçün açılış tədbirlərində yaxından iştirak etmişdirlər. 

Rayon İcra hakimiyyətinin başçısı ilə görüş keçirən qrup üzvləri QİQ 

haqqında ətraflı məlumat veriblər.İcra başçısı bu görüşdən məmnunluğunu ifadə edib və 

gələcəkdə də qrupu dəstəkləyəcəyinə söz verib.Qrup üzvləri başçıdan onları ləzgi xalqının adət-

ənənələrini özündə əks etdirən xalçaların toxunaraq, ləzgi milli mətbəxinə aid şirniyyatların 

bişirilərək satılması və uyğun bir məkanla təmin edilməsində dəstək üçün xahiş ediblər. Rayon 

icra hakimi cənab Mirdamət Sadıqov bu təşəbbüsü bəyənərək rayon mərkəzində müvafiq 

təşəbbüs üçün yer ayrılacağına dair söz verib.  

Hal-hazırda 6 aylıq depozit yığımının nəticəsi olaraq 10000(on 

min manat) AZN məbləğ toplanmışdır. Toplanmış depozit Qrup 

sədri Arzu Mirzəyevanın adına açılan hesaba köçürülmüşdür. 

Daha sonra isə AzKİL-2 rəhbərliyinin, Rayon İcra 

Hakimiyyətinin və QİQ-in üzvlərinin iştirakı ilətərəflər arasında 

rəsmi müqaviləimzalandı.  

 

 



 

ƏZİZ SUMAĞALLI KƏND SAKİNLƏRİ! 

ƏZİZ QADINLAR! 

SUMAĞALLININ QONAQLARI! 

Azərbaycan Kənd İnvestisiya Layihəsi “Arzu” Qadın İnkişaf Qrupu adından Sizə müraciət edirik. 

Təbiət bizə,Sumağallı camaatına gözəl bir məkanda yaşamağı qismət edib.Dağlar 

qoynunda,yaşıl meşələrin içində,çayların ,çeşmələrin qırağında,axarlı-baxarlı bir yerdə yerləşir 

kəndimiz.Kənd əhalisinin gözəl yaşaması üçün hər cür şərait vardır və dövlətimiz tərəfindən 

daha da bu şərait yaxşılaşdırılır. 

Sizə müraciət etməkdə məqsədimiz nədir?Gəlin,yaşadığımız yerin qədrini bilək.Təbiətimizi 

qoruyaq.Həm kənd daxilində,həm də kənd ətrafında təmizliyə fikir verək.Evimizin,həyətimizin 

zibilini küçəyə,kənd ətrafına,su,yol qıraqlarına çıxarmayaq.Bir evdə,bir həyətdə ,bir küçədə 

təmizliyi gözləmək bütöv kənddə təmizliyi gözləmək deməkdir.Məişət tullantılarını həyətdən 

çıxarmadan elə həyətimizdə yandıraq və ya çürüntüyə çevirək. 

Su arxlarına,küçəyə kanalizasiya suları axıtmayaq!Unutmayın,bu sudan sizdən aşağıda 

yaşayanlar istifadə edir!Özümüzə rəva görmədiyimizi başqalarına da etməyək! 

Qadın İnkişaf Qrupu kənd bələdiyyəsi,ərazi icra nümayəndəliyi və Ekologiya şöbəsi ilə bərabər 

hər ay təmizlik günlərini elan eləməklə vaxtaşırı reydlər keçirəcək,natəmiz küçələrin və başqa 

yerlərin şəkillərini çəkəcək.O cümlədən çay qıraqlarını yoxlayacaq.Ətraf mühitin çirklənməsinə 

qarşı mübarizə aparacaq,mətbuatda bu məsələləri işıqlandıracaq. 

Gəlin,əl-ələ verək Allahın bizə bəxş etdiyi nemətləri qoruyaq ,onların qədrini bilək! 

Hörmətlə: ARZU  QADIN  İNKİŞAF  QRUPUNUN ÜZVLƏRİ. 

 

Ağdam rayonu, Zəngişalı kəndi 

“QARABAĞ ” Qadın İnkişaf Qrupunun fəaliyyəti: 

21 Aprel 2018-ci ildə Qadınların səfərbərlik iclası keçirilib, səfərbərlikdə QİQ-na qoşulmağa 10 

nəfər təşəbbüs göstəribdir. 

25.04.18-ci ildə ilk təsis iclası keçirilib və Qrup təşkilatlanıb.  Qadınların evlərdə keçirdikləri 

Görüşlərdə təşkilati məsələlərə baxılıb və Qrupa daxil olub çıxanlar olubdur. 

Qrupun  qeydiyyatdan keçmiş, təsdiqlənmiş, deposit yığımlarda və iş fəaliyyətlərində özünü  

təsdiqləyən    12 nəfər üzvü  vardır, 2 nəfər isə həvəskar üzvü vardır. ( həvəskar üzvlər davamlı 

qatıılmır, yığımda iştirak etmir, amma dəstək göstərirlər. Qrupun həvəskar üzvü Gülbəniz xanım 

Qənbərova  tərəfindən Qrupa təzə bir ədəd “Zinger” tikiş maşını, otaqlar üçün xalçalar hədiyyə 

edilibdir) 

Qrupun Tikiş atelyesinin fəaliyyəti üçün kənd bələdiyyəsi tərəfindən 186m2  ölçüdə 3 otaqdan 

ibarət bina icarəsiz olaraq Qrupun istifadəsinə verilibdir. 



Qrup bələdiyyədən və ədliyyədən qeydiyyatdan keçiribdir və  Azərbaycan Beynəlxalq Bankının 

Bərdə rayon şöbəsində hesab nömrəsi açdırıb və VÖİN qeydiyyatından keçibdir. 

 Qrup 6 ay ərzində 4000AZN pul yığımını həyata keçiribdir. 

UĞURLARI: 

“Qarabağ” QİQ-nun ictimai-sosial sahədəki uğurları:  

1. Yerli Bələdiyyə qarşısında təşəbbüslə çıxış edib  kənd qəbirstanlığının ətrafında iməclik 

aparıb, ayda bir dəfə məişət və digər tullantıarın daşınması üçün bələdiyyə qarşısında 

məsələ qaldırıb və həyata keçirilibdir. 

2. Sosial dəyişikliklərin həyata keçirilməsi məqsədi ilə Qrup ayda bir dəfə atelyedə ayrılmış 

məkanda səhiyyə aksiyası keçirir və kənd qadınlar və uşaqlar qrup üzvləri  tərəfindən bu 

aksiyaya cəlb edilibdir. 

3. İctimai-sosial həyatda iştiraklarındaan biri də ayda bir dəfə “Gəlin kitab oxuyaq” 

aksiyasını keçirməkdən ibarətdir. Bu tədbir də atelyedə təşkil edilir, Qrup  kitabxanadan 

kitatbların gətirilməsini təşkil edirlər, oxuculara anket açırlar, həm qrupun qadınları kitab 

oxumağa başlayıb, həm də kəndin qadınlarını  bu işə cəlb ediblər. 

4. Qrup öz daxilində və Zonalarda fəaliyyət göstərən 5 QİQ-na “Tibbi təlim modulu 

”əsasında təlimlər veribdir.(Qrupdakı həkim və tibbi təhsilli üzv tərəfindən) 

5. Qrup 6 ay ərzində , AzKİL-in təşkil etdiyi “Biznes təlimi”,”Davranış təlimi” , Biznes və 

maliyyə biliklərinin artırılması sahəsində beynəlxalq ekspertlərin Lahıcda verdiyi 

təlimlərdə iştirak ediblər, eyni zamanda ayda bir dəfə Qadınlar Qrupuna Qrupun həkimi 

tərəfindən öz daxillərində “sağlam qidalanma” “ ilk yardım”, “profilaktik tədbirlər” adı 

altında təlimlər verilir. 

6. Qadın Qrupu zonalarda fəaliyyət göstərən QİQ-nın müəssisələrinin aşılış 

mərasimlərində, AzKİL-in keçirdiyi konfrans və tədbirlərdə iştirak edibdir. 

“Qarabağ” QİQ-nun biznes sahəsindəki uğurları:  

1.Yarandığı ilk ayda özlərinin özlərinə  dəstəyi ilə, 500AZN toplayıb, Tikiş atelyesini işə 

salıb, evlərdən tikiş maşınları gətirib, “Gilan ”parça növündən  ilk məhsulları olan “yataq 

dəstləri”, çay dəsmalları, döşək üzləri, yastıq üzləri tikib, gəlirlərini dövr etdirərək 

istehsalı artırıb və özləri də səyyar şəkildə satışını həyata keçiribdilər və davam edirlər. 

Əldə olunan gəlirlərindən 2 dəfə əmək haqqı alıblar, qalan hissəsini isə xammal 

alınmasına sərf edirlər. Ümumilikdə,  Onların hədəfi maşınların sayını artırmaq, daha 

professional maşınlar  və tikiş avadanlıqları alıb, müxtəlif növ çeşidli xammallardan, 

müxtəlif və təlabatlara uyğun məhsullar istehsal edib geniş ərazidə satışını təşkil 

etməkdir. 

 

2. Son aylarda 2-ci fəaliyyət növünü sınaqdan keçirərək  evlərdə  şirniyyat bişirib kənd 

məktəbində satışını həyat keçirib və qazanc əldə ediblər. Onların hədəfi bu sahəni də 

təkmilləşdirib daha geniş ərazidə satışını təşkil etməkdir. 

3. Qrup AzKİL Gəlir Gətirən sahə üzrə  mütəxəssisi ilə öz Biznes Planını müzakirə edib, 

ərsəyə gətirməsində öz fikir və təcrübələrini paylaşıblar. 

 

Keçirilən görüşlər :  



1. Qrup üzvləri Bakıda Sahibkar Qadın Assosasiyasının “Əl əməyi, göz nuru”adında 

qadınların sərgisindən ibarət tədbirdə qrupu təmsil edərək iştirak edibdir. 

 

2.Qrup fəaliyyəti dövründə atelyedə AzKİL-nin rəhbərləri, Hindistandan gələn 

nümayəndələr,     Özbəkistandan gələn qadın nümayəndələrlə görüş keçiribdir. 

3.Qrup   Ağdam rayonu  İcra Hakimiyyətinin şöbə müdürünün yanında  görüşdə olub və 

Qadın inkişaf Qrupu haqqında məlumat veribdir və rayon ərazisindəki tədbirlərə 

qatılmaları  üçün müraciətdə olublar.  

4. Kənd məktəbinin direktoru ilə görüşüb və məktəbdə şirniyyat satışı üçün icazə əldə 

edibdir. 

5. Qadınlar Qrupuna Tikiş Atelyesinə     Ağdam rayonuna yeni təyin edilmiş İcra Başçısı 

gəlibdir. Bu görüşün təşəbbüskarı  Qadınlar  olubdur və yerli bələdiyyə tərəfindən 

görüşün təşkili üçün köməklik göstərilibdir.  Başçı Qadın İnkişaf Qrupunun iş fəaliyyətini 

bəyəndiyini bəyan edibdir, məşğulluğun təşkilndə rolunu qiymətləndiribdir və qadınlara    

tərəfindən  4 ədəd təzə tikiş maşını alınıb veriləcəyini, rayonun bütün məktəblərində 

şirniyyat satışına şərait yaradacağını, tikiş fəaliyətlərini genişləndirdikləri təqdirdə satış 

sahəsi ayıracağına dair töhfələrini  və tövsüyyələrini veribdir.  

“Qarabağ” QİQ 25-i oktyabr 2018-ci il tarixdə  AzKİL ilə  qarşılıqlı əməkdaşlıq sazişi və 

müqavilə imzalayıbdır.  

 

 

“Cənub”  QİQ  -  Masallı  rayonu   Çaxırlı  icması  

   08 aprel 2018-ci  ildə  keçirilən  ilk  görüşdə  16  nəfərdən  ibarət  olan  “Cənub” qrupu   

sonrakı   görüşlərdə tərkibdə bəzi dəyişikliklər oldu. Belə ki, tərəddüd edən qadınlar qrupu tərk 

etdikdən sonra, tərkibdə yalnız öz gücünə, qrupun gələcək fəaliyyətinə inanan qadınlardan 

ibarət olaraq 10 nəfər qrup üzv qaldı. İlkin olaraq yığım məbləği 5 manat olmuşdur.   

“Cənub” QİQ –u  altı ayın  sonunu  gözləmədən,  təndirxana tikintisinə reallaşdırmaqdan ötrü, öz  

işlərini qurmağa  başlamışdılar. Qrup  üzvündən  biri, Maisə Gözəlovanın  şəxsi torpağından   

təndirxananın  tikintisi  üçün  yer ayırmışdır. Qrup üzvləri   yığdıqları  5 manatdan  əlavə  olaraq 

kredit götürüb  təndirxana  tikintisinə    başlamışlar. Götürdüklər vəsaiti  aylıq  olaraq 

adambaşına  bölünən 11.20 Azn qədərində  toplayıb krediti  geri ödəyirlər.  Bundan  əlavə  

bütün  üzvlər  digər mal-materialla da (qapı , pəncərə, mişar daşı, qum , dəmir boru və sairə  ) 

tikintiyə öz töhvələrini  vermişdilər.    Seçilən  ərazi  kəndin  mərkəzi , məktəbə  yaxın  və  

mərkəzi  yolun kənarı olduğu  üçün  çox  əlverişli  mövqedədir.  Təndirxana fəaliyyətə  

başladıqdan  sonra  gələn  gəlirlə 2 təndir qurulmuş, əlavə  elektrik sobaları  və  digər  

avadanlıqlar  alınmışdır. Hazırda  təndirxanada 4 təndir qurulumuşdur ki, bunlardan 3-ü çörək 

üçün, 1 isə toyuq və balıq  ləvəngisi üçün nəzərdə tutulmuşdur.  “Cənub” QİQ  üzvləri  öz 

bacarıqları  ilə  yalnız çörək  istehsalı  deyil   digər  yeyinti  məhsulları, bulka, müxtəlif 

şirniyyatlar da istehsal edirlər. İstehsal etdikləri yeyinti məhsullarını məktəb bufetlərində, 

marketlərdə satışa çıxarırlar. Organik məhsul olduğu üçün məktəb şagird və müəllimləri 

tərəfindən bu məhsullara tələbat böyükdür.  Cənub qrupunun məqsədi təndirxananı 

genişləndirərək, şirniyyat bişirilməsi üçün əlavə otağın tikintisi, kürə sobasının quraşdırılması, 

xəmirqarışdıran və digər avadanlığların alınması, yanacaq ehtiyatının saxlanması üçün 



çardağın tikintisindən  ibarət olmuşdur. Bu məqsədə çatmaq üçün fəaliyyətlərinin 4-cü ayında 

sonra yığım məbləğini 55 manata qaldırmışlar. Belə ki, 6 ayın tamamında Cənub qrupunun 

yığım fonduna 5000 AZN vəsait toplanmışdır. 

Cənub qrupunda olan qadınlarının bacarıqları geniş olduğu üçün  gələcəkdə istehsal etdikləri 

məhsulların çeşidini artırmaq niyyətindədirlər.  Məsələn; meyvə quruları , şirniyyat , meyvə 

şirələri  və sairə istehsal  edərək  satışa  çıxarmaq , gəlirləri  ilə  iş  fəaliyyətlərini  

genişləndirmək  istəyirlər.  

Qrup üzvləri dəfələrlə kənd ƏİN,  kənd bələdiyyəsi, Masallı RİH əməkdaşları və habelə RİH 

Başçısı ilə görüşərək   icmanın  və  özlərinin  problem  və  ehtiyaclarını  müzakirə  etmişdilər. Bu 

görüşlərin xülasəsi yerli qəzetlərdə işöqlandırılaraq ictimayiətə çatdırılmışdır. 

Qrup olaraq, Masallı RİH Başçısının təşəbbüsü ilə İqtisadi İnkişaf Nazirliyi yanında Kiçik və Orta 

Biznesin (KOB) İnkişafı Agentliyi tərəfindən keçirilən görüşə dəvət olunaraq tərəfdaşlıqlıq üçün 

təklif alıblar.  

Bundan əlavə qrup üzvləri  Qadın İnkişaf qrupları üçün təşkil edilmiş “Biznesin İnkişafı və İdarə 

Edilməsi” mövzusunda seminarda, “Qadın İnkişaf Qrupları” üçün mikro müəssisənin 

 təşkili və idarə edilməsi üzrə təlim/seminarında, Tibbi mövzuda keçirilən təlimdə iştirak etmiş, 

tədbirlərdə  milli mətbəxlərinə dair əl işlərini nümayiş etdirmişər.  

Hazırda 12 nəfərdən ibarət olan qrup  üzvləri bir-birinə  hörmətlə  yanaşır, səmimi və mehriban 

münasibət göstərirlər. 

 

“Əvəsor” QİQ – Lənkəran  rayonu   Separadi  icması 

08 aprel 2018-ci il  tarixdə   yaranan  və  15  nəfərdən  ibarət qrup  , bu gun də  eyni  tərkibdə  

fəaliyyətini   davam  etdirir.  Qrup  birinci  görüşdə  5 manat  yığmaq  qərarına  gəlsədə ,  ikinci   

görüşdən  adambaşına  hər  həftə 50 AZN   vəsait yığmaq  qərarını  qəbul  etdilər.  Qrup  Rabitə 

Bankda   hesab  açaraq  vəsaiti  hər həftə  görüşdən  sonra  ora  köçürmüşlər. Qrup  üzvlərinin  

hər  birinin  şəxsi  gəlirləri  var. Bəziləri  şirniyyat  bişirib  mağazalara  satışa  verir, bir neçə  

qrup  üzvü  yerli  yemək  növü  olan  ləvəngi  bişirərək  restoranlara  verirdi.  Qrup kimi 

formalaşdıqdan sonra  üzvlər  birgə  fəaliyyət göstərməyi qəralaşdılar.   

Həftəlik iclaslarda “Əvəsor” qrup  üzvləri  müxtəlif  mövzuları  müzakirə  edir  və  həlli  yollarını  

tapmağa  çalışmışlar.  İcmada  zibil  qutularının  qoyulması  və  zibillərin  daşınması  ilə  bağlı  

ilkin  olaraq  bələdiyyəyə  müraciət  olunmuş və həllini tapmışdır. Bundan  başqa  Separadi-

Lənkəran arası  işləyən  avtobusun  əvəzlənməsi  ilə  bağlı Rayon İH-nə  müraciət  qəbul   

olunub. Qadınların hüquqlarını müdafiəsi ilə  bağlı  kənd qadınları arasında təbliğat işləri   

aparılmışdır. 

 İlk əvvəl   “Əvəsor” QİQ üzvləri  mövcud  torpaq  sahələrini  birləşdirib  istixana  yaratmaq, 

tərəvəz  istehsalı ilə  məşğul  olmaq istəsələrdə, sonrakı görüşlərdə onların bacarıqları  üçün 

daha aktual olan fəaliyyət növünə istiqamət almışdılar. Əksər qadınların şirniyyat bişirməklə 

gəlir əldə etdiyini, lakin  ev şəraitində bunun başa gəlməsi olduqca çətin olduğunu nəzərə alıb 

hədəf layihə kimi şirniyyat sexinin təşkilini seçdilər. Həmin gündən məqsədli olaraq hədəfə 

doğru addımladılar. İlkin olaraq şirniyyat sexinin təşkili üçün otaq icarəyə götürüb ( güzəştli 

şərtlərlə) onun təmirinə başladılar. Əlavə  vəsait toplayaraq suyun, elektrik xəttinin çəkilişi və 



sair işləri icra etdilər. Qrup üzvləri evlərindən soyuducu, elektrik sobaları, mebel avadanlıqları 

gətirərək sexin istifadəsinə verdilər. Əlavə olaraq  sexə çörək və ləvəngi bişirilməsi üçün 2 təndir 

quraşdırıldı.  Şirniyyat sexi açıldıqdan sonra qrupdakı qadınlar növbəylə işə gəlib gündəlik 

şirniyyatların hazırlanması ilə məşğul olurlar. Onların bişirdiyi çörək, ləvəngi və digər yeyinti 

məmulatlarının satışı üçün  şadlıq saraylarından, marketlərdən və yaxud fərdi insanlardan 

sifarişlər qəbul olunur. Qrupun katibi tərəfindən mədaxil və məxaric əməliyyatları, alınan 

ərzaqların, edilən fəaliyyətlərin, əldə olunan gəlirin dəqiq qeydiyyatları aparılır. 

 “Əvəsor” qrupunun hədəfi şirniyyat sexinə bitişik olan yarımçıq binada, bu zona üçün ilkin 

olaraq, qadınlar üçün kafenin təşkil olunmasıdır. Sexin  və kafe üçün nəzərdə tutulan yerin 

yolqırağı olduğundan biznes üçün əlverişli hesab olunur. Şirniyyat sexini tez bir zamanda ərsəyə 

gətirən qadınlar gördükləri işdən ruhlanıb,  kafe üçün seçdikləri binada yol tərəfdən giriş qapısı 

açaraq artıq təmir işlərinə başlayıblar.  

Əvəsor qrupu vaxtaşırı olaraq xeyriyyəçilik aksiyaları keçirirlər. Belə ki, imkansız, tənha, yaşlı  

qadınların evinə səfər edib onlara maddi və mənəvi dayaq olurlar.  

Fəaliyyət dövründə, Əvəsor qrup üzvləri  Qadın İnkişaf qrupları üçün təşkil edilmiş “Biznesin 

İnkişafı və İdarə Edilməsi” mövzusunda seminarda, “Qadın İnkişaf Qrupları” üçün mikro 

müəssisənin təşkili və idarə edilməsi üzrə təlim/seminarında, Tibbi mövzuda keçirilən təlimdə 

iştirak etmişlər. 

Hazırda qrupun tərkibi 17 nəfərdən ibarətdir 

 


